
Synopsis 故事大纲 : 
 
 

当冥王星坠落在遥远的星球「精灵山庄」之后，一行四人的小精灵兄妹必须离乡别井到地球赚钱 

养家。然而在完成任务之前，他们必须先经历种种诱惑与试炼去明白宇宙的唯一真谛。 

场一 

一人入，立于幕前，是旁白。 

旁： 天文学家用咗一大堆数字同埋规则，将冥王星赶咗出太阳系呢个温暖慨大家庭。可怜 

慨冥王星孤伶伶咁一个喺宇宙旋转… …佢唔开心，愈转愈慢，仲开始偏离自己慨轨 

道，影响其他嘅星球。其中一个上面住咗好多「外星人」，但系佢哋叫自己做「精 

灵」。 
呢个星球叫做「精灵山庄」。 

 
幕启。 

灯渐亮。 

轻松音乐入。 

各精灵开始行动，有的耕种﹑有的采花﹑有的玩耍。 

 
此时，另一方有一群精灵入。 
有一男子领着一群人走入，而他身上满是一些工具。 
甲： …… 你不如俾番啲我哋拎啦？ 

大： 好轻咋嘛！我哋呢啲（拍着心口）做大慨，帮吓人又有乜所谓呢？ 

乙： 我记得无咁多树架… … 

大： 啲树会大家嘛！我话系，就一定无错架喇！ 

大快步行前。众紧随。 

一群少女精灵跑入，在玩数字球，但每个人的名称并非数字，而是一些称谓。 

A： 五家姐！ 

B： 三表婶！ 

此时，其中一女子被地上的鲜花所吸引，走开。她是靓。 

C： 八姑婆！ 

D： 尾（音 May）姨！ 

球掉在地上。 

众起哄散去，但靓却没理会，仍独自看花。 

众见靓没反应，「无瘾」的回到靓身边。 

D： 阿靓，你系咪玩架呀！ 

C： 

 
(傻傻的)  你肚饿？ 

靓： 首先，我系「尾姨」，美丽个「美」，唔系「May」！ 

靓： 首先，我系「尾姨」，美丽个「美」，唔系「May」！ 

第二，啲靓花除咗用嚟食之外，仲可以用嚟欣赏。 

此时，人群中有一人抬头看天后作哮喘状。 

B： 喂，你做咩呀？ 

A： 佢扯虾喎？ 

C： 点算呀？点算呀？点算呀？… 

D： 你咪腾鸡啦！ 

靓： (主动上前帮助)  果边有啲溪水可以医到气喘架！ 

(众出) 

 
旁： 

 
你都见到啦，呢度慨精灵互助互爱，自给自足，生活得好开心，可惜… 

(在人群当中的丙突然停下工作，望向天边) 

丙： （开心的）哗，闪闪吓，好靓呀！咩嚟架？ 

(纯见状，立即低下头，作许愿状) 

戊： 佢做咩？ 

(此时，在一旁看书的叻一点都不惊奇的上前) 

叻： 迷信啰。好远果个蓝绿色波上面有啲愚蠢生物，一见到有啲着火慨嘢由天度跌落嚟就 

会即刻许愿，话会愿望成真。 

照我话，有嘢跌落嚟就梗系即刻… … 

纯： SH！ 

(叻望着在许愿的纯，不自觉的微笑起来) 

丙﹑戊： 阿叻，即刻应该点呀？ 

叻： 仲驶问，梗系.. … 

(此时大跑入) 

大： （打断）走呀！大家快啲走呀 …… 

(其他精灵抬头，惶恐，四散) 

(在人群中，打扮得花枝招展的靓只一手指着天空，一手掩着咀表示诧异，然后以淑女的姿态急步 

出) 

(另一边厢，叻则扯着纯跑出) 
(台上空空如也) 

 
旁： 

 
自从孤独慨冥王星最后坠落咗喺精灵山庄上面，呢度就变成「冥界」一样咁静「英 英
」，无晒生气… …地上面无晒花﹑即系无晒食物。年青慨精灵都要去第二个星体打工 

赚钱﹑等屋企人可以喺其他星球运啲花番嚟…… 

 
(四兄弟姐妹一字排开站着) 

大： 妈妈，你放心啦，我系大哥，唔会俾人虾佢哋！ 

靓： 听讲果度周围都有好多好多好靓花，我哋一定唔会饿亲架！ 

叻： 妈妈，俾我哋去啦！我咁醒目，实可以好快搵到好多好多钱，俾你哋换好多好多花番 

嚟。 
(一阵沉默) 

纯： 我又去 ! 

大﹑叻﹑靓三人望向纯。 

纯：妈咪，放心啦，我会照顾佢哋架！ 

三人一个难以置信的表情，望纯。 

台灯灭，只剩旁白在台前。 

 
旁： 

 
千祈唔好眨眼！唔好贬… …嗱，你一贬咗眼，四兄弟姐妹「咄」一声就离开咗慨精灵 

山庄去到第二个星球，开始新生活。 之后会点？（摇摇头）所有离开精灵山庄慨精灵

，最后都无番过去。佢哋四个喺外面 嘅世界，只可以互相依靠，如果… …如果佢哋

想慨话。 

场二 

(台上置有一张圣诞树) 

(台上不规则的散着 4 张破旧的椅子) 

(四人入，经纪 A﹑B 尾随其后。B 比较凶恶，A 相对比较温柔，却不见得是友善的人) 

(灯亮) 

众： 哗！ 

经 A： 四位拣着呢度，简直就系一份最好慨圣诞礼物啦！ 

经 B： 唔驶谂咁多，签名！ 

大： 喂喂，张相入面，喺呢度明明有张好靓慨几仔架… 

叻： 前面仲有大电视呢！ 

靓： 最紧要就系有张梳妆枱… … 

经 B： （凶恶的）张相入面仲有个人添，咁系咪要送埋俾你？ 

经 A： （止住 B）hey hey… …家俬呢家嘢… …哗，有四张凳，简直就系度身订话俾你哋架啦！ 

而且你哋搵到钱，第日想买咩家俬都得啦。 
叻： 间间屋都货不对办，系咪呃人架！ 

经 B： 你讲咩话？ 

(叻害怕的走往一旁，拉着大的手臂) 

(大装着狮子叫) 

(经 B 先一笑，然后却更恶的咆哮，大怕) 

经 A： hey hey… …讲漏一句添。呢度风水好好，对上果家人都不知搵到几多钱！ 

大： 系？好，我签！ 

叻： 阿大呀… … 

(大没听劝告，叻及靓有点不满) 

经 A： 呢位大佬就识做喇！ （一望合约上的名字）系咁「歹」先生… …（跟大握手）希望你 

同你嘅家人 enjoy 呢个五星级的家！ 
(经 B 在大签完后大力合上合约) 
(经 A﹑B 匆忙离开) 

 
大： 

 
大家一齐执屋！ 

